
Орук айтыкчызы ирей 

Теплоход Бии-Хемни өрү шуудап чорупкан. Найысылал Кызыл, ында 

уругларның үдеп келген ада-иези, эш-өөрү оларның соонче харап,  көрүп 

туруп калган. 

– Байырлыг, Кызыл! 

– Келгижевиске! – дижип, уруглар Кызылынче ынакшылдыы-биле 

кезек харанып тургулаан. 

Теплоход Белдир дагның мырыңай чаны-биле эрткен. 

– Көрем, хаактаар даг бо-дур, кадырын! Хаяларда бедиктерде аттар-

даа, чылдар-даа бар. 

Чаңнаар ирей уругларының чанынга кээп, хем унун күзелдии-биле 

айтып эгелээн. Ол шаанда сал-биле каш-даа баткан, а кыжын шанак-биле 

Кызыл, Тожу аразынга улус-биле бараан сөөртүп чоруп турган. Ооң хар-

назыны улуг, ак өшкү дег салдыг, арай келдирлей аарак хөөреп чугаалаар 

ирей. 

– Бо чоктап чыдар хемивисти шаг-төөгүден бээр ада-өгбевис Улуг-Хем 

деп адап чораан. Ону Бии-Хем деп бир адаар. Улуг, чаагай, өргүн байлак 

болурга, Улуг-Хем деп хүндүлеп адаары ол чүве-дир, уругларым. Эки 

дыңнап, көрүп чоруңар, оолдар. Мен билир шаам-биле айтып берип чоруур 

мен. 

– Ийе, ийе, харын ынчаар бис – деп, уруглар амырай берген. 

– Бо черни Муңгаш-Кыйыг дээр. Шаанда маңаа аалдар турган. Ам 

Кара-Хаактың хойжулары чурттап турар. 

– Ол аразында адашкыларның чанынга капитан келгеш, чугаалаан: 

– ... Бо черни Затон дээр. Моон кывар-чаар чүүлдер кудуп алгаш, 

эжиндириишкинивисти уламчылаар бис. (Л. Чадамбаныы-биле) 


